
Donostia, 2023ko irailaren 8a

UDALBATZAREN IDAZKARI NAGUSIARI

ULIAKO HOBIAREN PROSPEKZIOARI BURUZKO MOZIO ARRUNTA

Elkarrekin  Donostia  udal  taldeko  zinegotzi  Arantza  Gonzalez  Garciak,  Udalbatzaren  Organo

Araudiaren  98.  artikuluak  ematen  duen  babesa  aintzakotzat  hartu  eta  Uliako  hobian  esku

hartzearen gaineko INTERPELAZIO hau egin behar dio alkateari, Eneko Goiari, PERTSONENTZAKO

ZERBITZUEN BATZORDEAN azter dadin.

JUSTIFIKAZIOA

2021eko maiatzean, mozio arrunt bat aurkeztu zion Elkarrekin Donostia udal taldeak Udalbatzaren

osoko bilkurari,  Uliako hobi komuna berreskuratzeko egindako urratsei  buruzkoa.  Mozio haren

bidez, Donostiako Udalbatzak  Eusko Jaurlaritzari  2015-2020ko Hobi  Plana bete eta Uliako hobi

komuna ikertu eta berreskura zezala eskatu nahi zuten, Gerra Zibilean Donostian desagertutako

pertsonak bilatzeko. Udal Gobernuak zuzendu egin zuen ekimen hura, eta, hala, proposamen hau

onartu zen, haren botoekein:

 1.- Donostiako Udalbatzak Eusko Jaurlaritzari hertsatuki eskatzen dio bidal dezala 2015-2020ko

Hobi Plana balantzearen dokumentua, 2021eko otsailaren 26an aurkeztua, eta azter dezala Uliako

hobiaren inguruan prospekzio berriak egiteko aukera.  

Handik hilabetera, 2021eko ekainean, Elkarrekin taldeak legez besteko proposamen bat aurkeztu

zuen Eusko Legebiltzarrean, Ulian den Gerra Zibileko hobi komunaren prospekzioa, ikerketa eta

berreskurapena egiteko; eta Giza Eskubide, Berdintasun eta Justizia Batzordeak onartu egin zuen

proposamen hura. 

Urtebete geroago, 2022ko apirilean, alkateari, Eneko Goiari, dei egin zioten, ez zela ulertzen-eta

Udal Gobernua zergatik ez zen Eusko Jaurlaritza hobia miatzeko presionatzen ari, Legebiltzarreko

batzordeak miatzea onartu arren. Gainera, gogorarazi behar da Uliako hobian esku-hartzea 2015-

2020ko Hobi Planean ere jasota zegoela; baina, hala ere, esku-hartze hura garaiz eta behar bezala

egin gabe zegoen artean. Izan ere, bideraezintzat jo zuten,  in situ esku-hartzerik egin gabe ere.

Gauza  bakarra  zegoen  egina,  Aranzadik  2003.  urtean  egindako  aurretiazko  txosten  bat,  baina

harrezkero batere aurrerapausorik eman gabe zegoen. 

2022an, Udalak Eusko Jaurlaritzarekin izandako harremanei buruzko informazioa eskatu genuen,

esku-hartzeari  nola  helduko  zioten  ikusteko.  Horretarako  epeak  eta  Udal  Gobernuak  hobian

senideak  dituztela  dioten  familiekin  bitartekotza  egitea  ere  eskatu  genuen,  Udalak  Gogora

Institutuarekin harremanetan jartzeko lotura egin eta familia haien lekukotzak jasotzeko.

Bi  urte  baino  gehiago  pasa  dira  Eusko  Legebiltzarrak  legez  besteko  proposamen  hau  onartu

zuenetik: Beste prospekzio batzuk egitea Uliako hobi komunean, lehen esandako hobi planean

jarritako  aurreikuspenak  betetzeko  eta  Gerra  Zibilean  Donostian  desagertutako  pertsonak

bilatzeko. Udalbatzak lehen ere onartu zuen "Uliako hobiari buruzko prospekzio berriak egiteko

aukera aztertzea". Beraz, premiazkotzat jotzen dugu Udalbatzak Uliako hobia berreskuratzen parte

duten erakundeei eskatzea Legebiltzarreko batzordean onartutako esku-hartzea egiteko.

Hori dela eta, hauxe da gure

MOZIO ARRUNTA

1. Donostiako Udalbatzak Eusko Jaurlaritzari eskatzen dio bete dezala Legebiltzarrak 2021eko

ekainaren 23an onartutako legez besteko proposamena, Uliako hobi komuna ikertzeari eta

berreskuratzeari  buruzkoa,  «prospekzio  berriak  egitea»  dakarrena,  2015-2020ko  Hobi

Planeko aurreikuspenak betetze aldera.

2. Donostiako  Udalbatzak  Eusko  Jaurlaritzari  eskatzen  dio  Uliako  hobia  memoria-leku

garatzea  bermatzeko,  eta  hura  seinaleztatzeko  bidea  eman  eta  seinaleztatzen  ere

laguntzeko. 

3. Donostiako Udalbatzak Eusko Jaurlaritzari eskatzen dio handitzeko udalei ematen zaizkien

dirulaguntzak, hirian memoria demokratikoaren azterketa eta hedapena hobetzea ekarriko

duten ekimenak egiteko baliabide gehiago eduki ahal izateko haiek hartara.

Arantza Gonzalez Garcia,
Elkarrekin Donostia udal taldeko zinegotzia.


